
Inatsisartuni ilaasortaq, Mikivsuk Thomassen, Inuit Ataqatigiit 
Maani/  
  
  
 

§ 37 naapertorlugu apeqquteqaammut nr. 224_2018-mut amaqqunut tunnga-
sumut akissuteqaat 

 

Inatsisartut suleriaasissaanni § 37-mi imm. 1 naapertorlugu apeqqutinik amaqqunut 

tunngasunik Naalakkersuisunut nassiussaqarsimavutit. Apeqqutitit uanga suliassaqarfi-

gisannut akisassanngortinneqarsimapput. 

1. Naalakkersuisut amaqqunik kisitsinissamik pilersaaruteqarpat? 

1-mut. Naamik, Naalakkersuisut amaqqunik kisitsinissamik pilersaarute-

 qanngillat. 

a. Akissut aappiuppat amaqqunik kisitsereerup ersersippagu  amaqqut 
 amerlavallaalersimasut Naalakkersuisut amaqqut piffinni aalian-
 gersimasuni piniagaalersinnaanerat ammaffigaat? 

a-mut. Apeqquteqaat 1-mut akissuteqaat innersuussutigineqarpoq. 

b. Akissut naaggaappat allatigut amaqqut pillugit Naalakkersuisut iliuuse-
 qassappat? 

b-mut. Aalisarnermut, Piniarnermut Nunalerinermullu Naalakkersuisoqarfimmi 
amaqqut piniagaanerat illersugaanerallu pillugit nalunaarut nutaaq sulia-
rineqarpoq, taassumalu amaqqut Kalaallit Nunaanni eqqissisimatinneqar-
nissaat pillugu Namminersornerullutik Oqartussat 1988-imeersoq taarsis-
savaa. Nalunaarut nutaaq malillugu Kalaallit Nunaanni inuussutissarsiuti-
galugu piniartut ukioq kaajallallugu amarorniarsinnaalissapput. Taamaat-
toq Kalaallit Nunaata Kalaallit Nunaata avannaarsuani kangia-nilu Nuna 
Allanngutsaaliugassatut Immikkoortitami amaqqut suli eqqissisimatitaas-
sapput. Nalunaarummi nutaami pisassiissutit annertunerpaaffissaat aal-
laavigalugu aqutsisoqassaaq, uumassusililerinermiit siunner-suineq 
aamma piniartut atuisullu ilisimasaat tunngavigalugu Naalakkersuisunit 
aalajangerneqarsinnaasumik. Tassani amaqqut nungunneqannginnissaat 
qulakkeerniarneqarpoq. Taamaaliornikkut amaqqut piniakkanillu akornu-
sersuisarnerat iliuuseqarfigineqarsinnaalissaaq. Nalunaarutip nutaap 
ukioq manna atuutilersinneqarnissaa pilersaarutaavoq. 

